
Isang simple at mapagkakatiwalaang paraan ng pag-iipon para sa 
pagreretiro
Ang CalSavers ay programa ng California sa pag-iipon para sa pagreretiro ng mga manggagawa sa 
pribadong sektor na kasalukuyang walang paraan upang makapag-ipon sa kanilang trabaho.

Kung nagparehistro ang iyong employer sa CalSavers, madali lamang ang pag-e-enroll: awtomatiko 
kang maii-enroll sa loob ng 30 araw maliban kung pipiliin mong mag-opt out. Kung ikaw ay may sariling 
hanapbuhay o hindi nagtatrabaho para sa employer na kalahok sa CalSavers, maaari kang mag-enroll nang 
mag-isa at magsimulang mag-ipon ngayon.1

Panahon na para maghanda para sa pagreretiro
Pinaghihirapan mo ang iyong pera, kaya panahon na para ang pera mo naman ang magtrabaho para sa iyo.

Para sa marami sa atin, hindi 
magiging sapat ang mga bayad 
mula sa Social Security pagdating ng 
panahon ng pagreretiro. 

Maaaring magkaroon ng malaking 
epekto sa hinaharap ang kahit 
kaunting ipon ngayon.

Alam mo ba: Batay sa pag-iipon ng 
$125 bawat buwan simula sa edad 
na 24, maaari kang magkaroon ng 
sangkapat na milyong dolyar sa 
edad na 65?3

Kung saan karaniwang 
nanggagaling ang kita 

para sa pagreretiro4

33%
67%

Maghulog sa personal na IRA (individual 
retirement account) na pagmamay-ari mo.

Piliin ang  porsyento ng ipon at mga opsyon sa 
pamumuhunan na naaangkop para sa iyo. 

Mapapanatili mo ang iyong account kahit 
magpalit ka ng trabaho.

Hindi sapilitan ang pagsali: maaari kang  
mag-opt out o muling sumali anumang oras.2

Ikaw ang may kontrol sa iyong 
account 

•	� Manatili sa mga karaniwang 
setting o pumili ng sarili mo.

•	� Pumili mula sa simpleng listahan  
ng mga opsyon sa pamumuhunan.

•	� Magtakda ng awtomatikong 
kontribusyon mula sa iyong bank 
account.

•	� Maaaring bawiin ang iyong mga 
kontribusyon nang walang penalty.

•	� Maaaring mag-opt out o muling 
sumali anumang oras. 2

Social Security

• �Mga personal na 
ari-arian

• �Programa para 
sa pagreretiro 
sa lugar ng 
trabaho tulad  
ng CalSavers

      Magiging isang Roth IRA ang iyong account. Hinuhulugan ang mga kontribusyon sa Roth IRA matapos 
mabawasan ng buwis kaya hindi ka na magbabayad ng buwis sa iyong mga kontribusyon kapag nag-withdraw 
ka. Maaaring hindi na patawan ng buwis ang anumang kinita mula sa mga kontribusyong iyon kung natutugunan 
mo ang ilang pamantayan ng IRS. May opsyon ka ring ilipat ang iyong mga kontribusyon sa isang Traditional IRA.   
Sa Traditional IRA, karaniwan kang naghuhulog bago kaltasan ng buwis, depende sa iyong kita. Kapag nag-withdraw  
ka ng pera mula sa Traditional IRA, karaniwan kang magbabayad ng buwis sa perang nai-withdraw.

      Ang karaniwang porsyento ng kontribusyon para sa pag-iipon ay nakatakda sa 5%. Gayunpaman, maaari 
mo itong baguhin anumang oras. Maliban kung pipili ka ng ibang porsyento, awtomatikong tataas ng  
1% bawat taon ang iyong kontribusyon hanggang umabot ito sa pinakamataas na 8%. 

       Ilalagay sa CalSavers Money Market Fund sa loob ng 30 araw ang iyong mga paunang kontribusyon. 
Pagkatapos ng panahong ito, ang iyong kasalukuyang ipon at mga susunod na kontribusyon ay ilalagay 
sa CalSavers Target Retirement Fund batay sa iyong edad. Maaari kang magpasya anumang oras kung 
pananatilihin mo ang iyong puhunan sa pondong ito o pipili mula sa simpleng listahan ng iba pang mga opsyon 
sa pamumuhunan, kabilang ang fund na may malasakit sa kapaligiran at lipunan, bond fund, o global equity fund.

      Naniningil ang CalSavers ng administrative fee upang tustusan ang pagpapatakbo ng programa at 
mga nakapaloob na pamumuhunan. Kasama sa bayaring ito ang Fixed Account Fee ($3.50 na sinisingil kada 
quarter)5 at Asset-Based Fee na mula 0.225% hanggang 0.39% ng balanse ng iyong account, depende sa 
napili mong opsyon sa pamumuhunan. Awtomatikong ibinabawas ang mga bayarin mula sa balanse ng iyong 
CalSavers account sa loob ng taon. Naniningil din ang CalSavers ng $2.50 Paper Delivery Fee5 at $5 Paper 
Check Fee kada quarter—parehong maaaring alisin kapag nag-sign up ka sa e-delivery.

      Pagsisimula sa pamamagitan ng iyong employer. Ang CalSavers ay bukas na ngayon para sa 
pagpaparehistro ng employer at pag-e-enroll ng empleyado. Kung walang iniaalok na plano para sa pagreretiro 
sa lugar ng trabaho ang iyong employer, kailangan nilang magparehistro sa CalSavers bago ang itinakdang mga 
deadline. Kapag nagparehistro ang employer, kailangan nilang isumite sa CalSavers ang listahan ng kanilang mga 
kwalipikadong empleyado. Pagkatapos nito, makakatanggap ng abiso mula sa CalSavers ang mga idinagdag 
na empleyado at magkakaroon sila ng 30 araw upang magpasya kung iko-customize nila ang kanilang account, 
mag-o-opt out sa programa, o awtomatikong mai-enroll gamit ang mga karaniwang pagpipilian sa pag-iipon. 
Magsisimula ang mga kontribusyon mula sa suweldo pagkatapos ng 30 araw na panahong ito. 

1 Para makapag-enroll sa CalSavers, kailangang ikaw ay 18 taong gulang pataas at magbigay ng alinman sa Social Security Number o 
Individual Tax Identification Number, personal na address mo, at iba pang pangunahing impormasyon.
2 Kung mag-opt out ka at mayroon kang ipon, maaari mong iwan ang pera sa iyong account, ilipat o i-roll over ito sa ibang Roth IRA, 
o humiling ng distribusyon. Tandaan na maaaring may kaakibat na buwis at mga penalty ang paghiling ng distribusyon.
3 Ang halimbawang ito ay ibinigay para lamang mailarawan ang isang posibleng sitwasyon—maaaring magkaiba ang magiging 
resulta para sa bawat indibidwal. Sa halimbawang ito, ipinapalagay na may 6% na balik sa pamumuhunan.
4 Social Security Administration, Mga Pangunahing Katotohanan at Datos Tungkol sa Social Security, 2017.

5 Hindi sisingilin ang unang Fixed Account Fee at ang Paper Delivery Fee hanggang hindi bababa sa 90 araw matapos ang unang 
kontribusyon ng nag-iipon at hindi rin sisingilin para sa quarter kung kailan ginawa ang unang kontribusyon.

Ang CalSavers Retirement Savings Program (Programa ng Pag-iipon para sa Pagreretiro ng CalSavers) (“CalSavers” o ang 
“Programa”) ay isang IRA na may awtomatikong pag-enroll at kaltas sa sweldo na pinangangasiwaan ng CalSavers Retirement 
Savings Board (Lupon ng Pag-iipon para sa Pagreretiro ng CalSavers) (“Lupon”). Ang Ascensus College Savings Recordkeeping 
Services, LLC (“ACSR”) ang administrador ng programa. Ang ACSR at ang mga kasapi nito ang responsable sa pang-araw-araw 
na operasyon ng programa. Ang mga kalahok na nag-iipon sa pamamagitan ng CalSavers ay may pagmamay-ari at kontrol sa 
kanilang mga IRA, gaya ng nakasaad sa Booklet ng Paglalahad ng Programa na makikita sa saver.calsavers.com. Hindi iniisponsor 
ng employer ang CalSavers, kaya hindi responsable ang employer sa Programa o may pananagutan bilang sponsor ng Programa.  
Hindi pinapayagan ang mga employer na iendorso ang Programa o hikayatin o payuhan ang mga empleyado kung sasali ba sila, 
magkano (kung mayroon) ang ihuhulog nila, o magbigay ng tulong tungkol sa pamumuhunan.  

Nag-aalok ang CalSavers ng mga opsyon sa pamumuhunan na pinili ng Lupon. Para sa higit pang impormasyon tungkol sa mga 
opsyon sa pamumuhunan ng CalSavers, pumunta sa saver.calsavers.com. Magbabago-bago ang balanse ng account sa CalSavers 
depende sa kondisyon ng merkado. Ang mga pamumuhunan sa CalSavers ay walang garantiya at hindi saklaw ng insurance mula 
sa Lupon, sa Estado ng California, sa Federal Deposit Insurance Corporation, o sa anumang iba pang organisasyon.

Ang CalSavers ay isang ganap na boluntaryong programa para sa pagreretiro. Maaaring mag-opt out ang mga nag-iipon anumang 
oras o bawasan o dagdagan ang halaga ng kontribusyon mula sa kanilang suweldo. Kung mag-opt out ang isang nag-iipon, maaari 
siyang muling sumali sa CalSavers sa ibang pagkakataon.

Maaaring hindi naaangkop para sa lahat ng indibidwal ang pag-iipon sa pamamagitan ng IRA. Ang pagtulong ng employer 
sa CalSavers ay hindi dapat ituring na pag-endorso o rekomendasyon ng kalahok na employer, mga IRA o sa mga opsyon sa 
pamumuhunan na iniaalok sa pamamagitan ng CalSavers. Hindi eksklusibo ang mga IRA sa CalSavers at maaaring makuha sa labas 
ng Programa at hulugan nang hindi dumadaan sa kaltas sa suweldo. Ang paghuhulog sa CalSavers IRA sa pamamagitan ng kaltas 
sa suweldo ay maaaring magbigay ng ilang benepisyo at epekto sa buwis. Gayunpaman, hindi lahat ay kwalipikadong maghulog sa 
Roth IRA, at dapat kumonsulta ang mga nag-iipon sa tagapayo sa buwis o pinansyal na tagapayo kung mayroon silang mga tanong 
kaugnay sa mga buwis o pamumuhunan. Ang mga nag-iipon na hindi kwalipikadong maghulog sa Roth IRA ay maaaring mabago 
ang pag-uuri ng kanilang mga kontribusyon bilang mga kontribusyon sa isang Traditional IRA Hindi nagbibigay ng pinansyal na 
payo ang mga employer at hindi dapat kontakin ng mga empleyado ang employer para sa pinansyal na payo. Dapat i-refer ng 
mga employer sa CalSavers ang lahat ng tanong tungkol sa Programa. Walang pananagutan ang mga employer sa mga desisyong 
ginagawa ng mga empleyado alinsunod sa Seksyon 100034 ng Kodigo ng Pamahalaan ng California.

Mga karaniwang pagpipilian sa pag-iipon:


